
Book details

Level:

Text type:

Subjects/themes:
 

Key features: 

10

Non-fiction, information book

How to test ice conditions, how to identify safe and unsafe ice, 
how to respond in an emergency if someone falls through the ice

32 pages, supportive illustrations

This book is part of the Inuutsiarniq Reading Series, developed by the  
Department of Health in Nunavut. The Inuutsiarniq Reading Series is a unique,  
Nunavut-developed literacy initiative that infuses Northern values of healthy  
living and self-care into a culturally appropriate reading program.  

The Inuutsiarniq Reading Series was developed to support the reading level  
guidelines outlined in the Department of Education’s Inuktut reading  
program, Uqalimaariuqsaniq. Uqalimaariuqsaniq is a sequential and  
progressive Inuktut reading program that supports students in their  
development as readers.  

Healthy students are better learners and become healthy adults. For more  
information, visit www.gov.nu.ca/health and your local Health Centre.



ᓯᑯᒥ ᐊᑦᑕᕐᓇᙱᑦᑐᓐᓇᕐᓂᖅ

ᑎᑎᖅᑐᒐᖅᑐᖅ

ᐊᒫᓐᑕ ᓵᓐᑦᓚᓐᑦ



ᓄᓇᕗᑦ ᐊᕙᓗᔭᐅᓯᒪᕙᒃᐳᖅ ᓯᑯᒧᑦ ᐊᕐᕌᒍᓕᒫᑲᓴᒃ.
ᓄᓇᕗᒻᒥᐅᑦ ᐊᐅᓪᓚᖃᑦᑕᓲᖕᒍᕗᑦ ᓯᑯᒃᑯᑦ ᐊᖑᓇᓱᒋᐊᖅᖢᑎᒃ
ᓂᐅᕐᕈᓪᓗᑎᒡᓗ ᓄᓇᓕᖕᓄᑦ.

ᐱᒻᒪᕆᐅᕗᖅ ᖃᐅᔨᒪᓂᖅ ᓱᑯᒥ ᐊᑕᑦᑕᕐᓇᙱᑦᑐᓐᓇᕐᓂᕐᒥᒃ. 

ᓯᑯ ᐊᓯᔾᔨᖅᐸᓪᓕᐊᖏᓐᓇᐅᔭᖅᐳᖅ. ᓯᑯᕙᒃᖢᓂ  
ᐊᐅᒃᐸᒃᖢᓂᓗ. ᐅᑭᐅᒃᑯᑦ ᓯᑯᓯᒪᒐᓗᐊᖅᑎᓪᓗᒍ, ᓯᑯ  
ᐊᐅᓚᕙᒃᐳᖅ ᑎᓂᑦᑕᕐᓂᖅ ᐅᓕᑦᑕᕐᓂᕐᓗ ᒪᓕᒃᖢᒍ. 

ᓯᑯ ᖁᕝᕙᖅᐸᖕᒪᑦ ᐅᓕᑦᑕᕌᖓᑦ ᐊᒻᒧᒃᐸᒃᖢᓂᓗ ᑎᓂᑦᑕᕌᖓ, 
ᖁᖕᓂᖅᑕᖃᓕᖅᐸᒃᐳᖅ ᑕᐃᒪᓐᓇ. ᑖᒃᑯᐊ ᖁᖕᓃᑦ ᐊᑖᓂ 
ᖃᐃᕈᓱᒃᑕᖃᕈᓐᓇᖅᐳᖅ. 

ᐊᑦᑕᕐᓇᖅᑐᒻᒪᕆᐅᕗᖅ ᖃᐃᕈᓱᖕᓄᐊᕆᐊᒃᓴᖅ. ᓯᑯᒧᑦ  
ᑲᐅᒃᑕᐅᔪᓐᓇᖅᐳᑎᑦ. ᐅᓕᑉᐸᑦ ᓯᑰᑉ ᐊᑖᓃᑎᓪᓗᑎᑦ,  
ᐃᐱᔪᓐᓇᖅᐳᑎᑦ. 

ᐱᑐᕐᓂᓕᖅᐸᑦ, ᖄᒥᑦᑐᓐᓇᖅᐳᖅ. ᓯᑯ ᒪᓴᐅᓕᕈᓐᓇᖅᐳᖅ. 
ᖃᒧᑕᐅᔮᒃ ᐊᔪᖅᓯᑦᑐᓐᓇᖅᐳᒃ ᒪᓴᖕᒥ, ᓄᓇᓕᖕᓂᑦ 
ᐅᖓᓯᒡᓗᑎᑦ ᐊᔪᖅᓯᑦᑐᓐᓇᖅᐳᑎᑦ. 

ᐱᓱᒃᑯᕕᑦ ᑲᒫᓗᒃᓯᒪᙱᓪᓗᑎᑦ, ᖃᓪᓗᑎᒍᕕᑦ ᐃᓯᒃᑲᑎᑦ  
ᖃᐅᓯᓕᖅᐸᑎᒃ ᕿᕿᑦᑐᓐᓇᖅᐳᑎᑦ. 

ᓯᑯ ᐊᐅᒃᐸᓪᓕᐊᓕᕌᖓᑦ ᓯᖁᑦᑎᖅᐸᓪᓕᐊᓕᓲᖑᖕᒪᑦ, 
ᓯᖁᒥᓯᒪᔪᓂᒃ ᑕᑯᔪᓐᓇᖅᐳᓯ ᓯᑯᓂᒃ ᐳᒃᑕᓛᖅᑐᓂᒃ. ᑕᒪᒃᑯᐊ 
ᓯᑯᑦ ᐳᒃᑕᓛᖅᐸᒃᑐᑦ ᓯᒡᔭᒧᑦ ᖃᓂᑦᑐᒥ. 

ᑕᒪᒃᑯᓄᖓ ᓯᑯᓄᐊᖃᑦᑕᕆᐊᖃᙱᑦᑐᓯ ᐱᙳᐊᕐᕕᒋᕙᙱᓪᓗᒋᓪᓗ.  
ᐊᐅᓪᓚᕈᔾᔭᐅᔪᓐᓇᕋᔅᓯ ᐃᒪᕕᖕᒧᑦ ᑕᕆᐅᕐᒧᑦ ᐃᑭᒪᑎᓪᓗᓯ. 

ᐃᓚᖏᑦ ᖃᐃᕋᑦᑑᖅᑰᔨᓲᖑᔫᒐᓗᐊᑦ ᑐᙵᓇᓱᒋᔪᓐᓇᖅᑕᑎᑦ,  
ᐃᓱᒪᔪᓐᓇᖅᑐᓯ ᓇᖏᐊᕐᓇᙱᑦᑑᓇᓱᒋᓗᒋᑦ. ᑭᓯᐊᓂ 
ᖃᐅᔨᓴᖃᑦᑕᕆᐊᖃᓪᓚᕆᒃᑕᓯ ᓯᑯ ᐱᓱᒡᕕᒋᓂᐊᓵᕐᓗᒋᑦ. ᓯᑯᒥᒃ 
ᖃᐅᔨᓴᖃᑦᑕᕆᐊᖃᖅᑐᓯ ᐃᓐᓇᕐᒥᒃ ᐱᖃᑎᖃᕐᓗᓯ ᐅᕝᕙᓘᓐᓃᑦ 
ᑭᓇᑐᐃᓐᓇᕐᒥᒃ ᖃᐅᔨᒪᑦᑎᐊᖅᑐᒥᒃ ᓯᑰᑉ ᒥᒃᓵᓄᑦ.

ᐃᓐᓇᐃᑦ ᖃᐅᔨᓴᖅᐸᒃᐳᑦ ᓯᑯᒥᒃ ᐅᓈᕐᒧᑦ ᑑᕆᐊᕐᓗᒍ  
ᐊᒃᓱᕈᕐᓗᒍ, ᓲᕐᓗ ᐊᖕᒪᕆᐊᕐᓗᒍ ᓯᑯ. ᐅᓈᖅ ᐊᖕᒪᖅᓯᒃᐸᑦ  
ᓯᑯᒥᒃ ᑑᕆᐊᑐᐊᕈᕕᐅᒃ, ᓇᖏᐊᕐᓇᖅᐳᖅ ᑕᐃᒪ.  
ᐊᖕᒪᖅᓯᙱᑉᐸᑦ ᐱᖓᓱᐃᖅᓱᕐᓗᑎᑦ ᑑᕆᐊᕈᕕᐅᒃ, ᑕᐃᒪ  
ᐱᓱᒡᕕᒃᓴᐅᕗᖅ ᖃᒧᑕᐅᔭᕐᒧᓪᓗ ᐃᖏᕐᕋᕝᕕᒋᔪᓐᓇᖅᐸᑦ. 

ᓯᑯᓯᒪᑦᑎᐊᖅᑐᖅ ᑐᖑᔪᒡᒍᕗᖅ ᐃᕐᕆᖕᓇᖅᖢᓂᓗ.  
ᓇᖏᐊᕐᓇᙱᓚᖅ ᐱᓱᒡᕕᒋᔭᕆᐊᒃᓴᖅ ᐃᖏᕐᕋᕕᒋᔭᕆᐊᒃᓴᕐᓗ.  
ᓯᑯ ᕿᕐᓈᖓᒃᐸᑦ ᕿᕐᓂᖅᐸᓪᓘᓐᓃᑦ  
ᓇᖏᐊᕐᓇᑐᐃᓐᓇᕆᐊᖃᖅᐳᖅ ᓵᓗᐊᑐᐃᓐᓇᕆᐊᖃᕐᒪᑦ. 

17



ᖃᐅᔨᒪᙱᒃᑯᕕᑦ ᓯᑯ ᓇᖏᐊᕐᓇᙱᒻᒪᖔᑦ, ᐱᓱᒡᕕᒋᑦᑕᐃᓕᒍᒃ. 
ᓯᑯ ᓯᖁᒥᑉᐸᑦ, ᐃᒫᑐᐃᓐᓇᕆᐊᖃᖅᐳᑎᑦ ᓂᒡᓕᓇᖅᑐᒻᒪᕆᐊᓗᖕᒧᑦ.  
ᐃᒪᖅ ᐃᖏᕐᕋᓂᐅᒃᐸᑦ, ᓯᑰᑉ ᐊᑖᓂ ᐊᔪᓕᑐᐃᓐᓇᕆᐊᖃᖅᐳᑎᑦ.

ᐃᒪᖅ ᓯᑰᑉ ᐊᑖᓃᑦᑐᖅ ᐃᑎᔪᐊᓘᔪᓐᓇᕐᒪᑦ  
ᐃᒃᑲᓐᓇᓱᒋᒐᓗᐊᕈᕕᐅᒃ. 

ᓯᑯᒃᑯᑦ ᐱᓱᒡᓗᑎᑦ ᓇᖏᐊᕐᓇᕋᓱᒋᓕᕈᕕᐅᒃ, ᐅᑎᕆᐊᖃᖅᑐᑎᑦ. 
ᐅᐃᒻᒪᒃᑕᐃᓕᒋᑦ. ᐹᒻᒪᒡᓗᑎᑦ ᐹᕐᖑᖅᑐᒃᓴᐅᕗᑎᑦ ᖁᐊᓴᐅᒃᐸᑦ 
ᐊᔭᐅᕆᐊᕐᓗᑎᑦ ᐅᑎᒧᑦ ᕿᒪᖅᑲᐅᔭᕐᓄᙵᐅᓗᑎᑦ  
ᓄᓇᒧᙵᐅᓗᑎᑦ.

ᐃᒫᕈᕕᑦ ᓯᑯᒃᑯᑦ, ᐅᐃᒻᒪᒃᑕᐃᓕᒋᑦ ᐊᓂᖅᓵᖅᑐᑦᑎᐊᕐᓗᑎᑦ. 
ᖃᑭᒋᐊᕐᓗᑎᑦ ᓯᑯᒧᑦ ᐹᒻᒪᖓᓗᑎᑦ ᐃᓯᒃᑲᑎᑦ 
ᖁᒻᒧᒃᑎᒋᐊᕐᓗᒋᑦ ᓯᑰᑉ ᖄᖓᓄᐊᕈᓐᓇᖅᓯᓂᐊᕋᕕᑦ 
ᐹᒻᒪᖓᓗᑎᑦ, ᓇᑦᑎᖅᑐᑦ ᓲᕐᓗ. ᓇᖏᖅᓯᑦᑕᐃᓕᒋᑦ 
ᓯᑯᒧᐊᕋᓗᐊᕈᕕᑦ. ᐹᕐᖑᐃᓐᓇᕐᓗᑎᑦ 
ᓇᖏᐊᕐᓇᙱᑦᑐᒧᐊᕋᓱᒡᓗᑎᑦ ᓄᓇᒧᓪᓘᓐᓃᑦ. 

22



23



24



ᓯᑯᒃᑯᑦ ᐃᒫᖅᑐᒥᒃ ᑕᑯᒍᕕᑦ, ᐃᑲᔪᖅᑕᐅᔪᒪᓗᑎᑦ ᑐᖅᖢᓛᕆᑦ. 
ᐃᒫᕐᕕᐅᔪᖅ ᐅᐸᒃᑕᐃᓕᒍᒃ. ᓯᑯ ᐃᒫᕐᕕᐅᔫᑉ ᖃᓂᒋᔮ 
ᓵᑦᑑᑐᐃᓐᓇᕆᐊᖃᕐᒪᑦ, ᐃᒫᕐᕕᒋᑐᐃᓐᓇᕆᐊᖃᖅᑕᑦ. 

ᐃᒫᖅᓯᒪᔪᖅ ᐅᖃᐅᑎᓗᒍ ᐅᐃᒻᒪᒃᑕᐃᓕᒪᖁᓗᒍ. ᐊᒃᖢᓈᕐᒥᒃ  
ᕿᔪᐊᕐᔪᖕᒥᒡᓘᓐᓃᑦ ᑕᑭᔪᑯᑖᖕᒥᒃ ᑐᓂᓯᓗᒍᒃ. ᐊᒧᓗᒍ  
ᑎᒍᓯᒃᐸᑦ. ᐹᕐᖑᖁᓗᒍ ᓯᑯᒧᐊᖅᐸᑦ ᐹᒻᒪᖓᓗᓂ. 

ᐃᒫᖅᓯᒪᓵᖅᑐᖅ ᕿᓗᔭᐅᑐᐊᖅᐸᑦ 
ᐅᖅᑰᓯᑦᑎᖅᑕᐅᓯᑲᐅᑎᒋᒋᐊᖃᖅᐳᖅ. ᐊᓐᓄᕋᐃᔭᖅᑎᕐᓗᓂ, 
ᐊᔪᕐᓇᙱᑉᐸᑦ. ᐊᓐᓄᕌᒡᒋᒃᑲᓐᓂᖅᓯᒪᙱᒃᑯᔅᓯ  
ᐊᑎᖔᕐᓂᐊᖅᑕᖏᓐᓂᒃ, ᐊᑐᖅᑲᐅᔭᖏᑦ ᓯᕝᕗᖅᑐᑦᑎᐊᕋᓱᒡᓗᒋᑦ.  

ᐋᓐᓂᐊᕕᓕᐊᕈᔾᔭᐅᔭᕆᐊᓕᒃ ᑎᒥᖓ ᓂᒡᓕᓗᐊᕐᓗᓂ  
ᐊᑦᑕᕐᓇᕈᓐᓇᕐᒪᑦ ᐅᖅᑰᓯᑦᑎᖅᑕᐅᔭᕆᐊᖃᖅᐳᖅ. 

ᑎᒥᖓ ᓂᒡᓕᓗᐊᖅᐸᑦ ᐃᒻᒥᓂᒃ ᐆᓇᖅᓯᑎᑦᑐᓐᓇᐃᓪᓕᓇᔭᕐᒪᒍ.  

ᑎᒥᖓ ᓂᒡᓕᓗᐊᖅᐸᑦ ᐋᓐᓂᐊᓕᕈᓐᓇᖅᐳᖅ  
ᐃᓄᒃ ᑐᖁᓗᓂᓘᓐᓃᑦ. 

ᐊᓯᖏᑦᑕᐅᖅ ᓯᑯᑦ ᐅᔾᔨᖅᓱᕆᐊᖃᖅᑕᕗᑦ. ᑰᑦ, ᑕᓰᑦ,  
ᑰᒐᓛᑦ, ᐃᑎᖅᓴᓪᓗ ᐅᑭᐅᒃᑯᑦ ᖁᐊᓲᖑᕗᑦ.  
ᐊᐅᒃᓴᕋᐃᓐᓂᖅᓴᐅᓲᖑᕗᑦ ᑕᕆᐅᕐᒥᑦ ᒥᑭᑦᑑᑕᐅᓂᖅᓴᐅᖕᒪᑕ. 

ᐱᙳᐊᓕᕐᓂᕐᒥᒍᕕᑦ ᓯᑯᒥ, ᐃᖅᑲᐅᒪᓂᐊᖅᐸᑎᑦ ᑖᒃᑯᐊ 
ᐅᖃᐅᓯᐅᖅᑲᐅᔪᑦ ᐊᑦᑕᕐᓇᙱᑦᑐᓐᓇᕐᓃᑦ! 

32



Published in Canada by Inhabit Education
www.inhabiteducation.com

Design and layout copyright © 2019 by Government of Nunavut
Text copyright © 2019 by Government of Nunavut
Illustrations copyright © 2019 by Government of Nunavut

All rights reserved. The use of any part of this publication reproduced, transmitted  
in any form or by any means, electronic, mechanical, photocopying, recording,  
or otherwise, or stored in a retrievable system, without written consent of the publisher,  
is an infringement of copyright law.

Printed and bound in Canada

ISBN 978-0-2287-0398-3




